
Државен завод за ревизија  
 

 
ДРЖАВЕН ЗАВОД ЗА РЕВИЗИЈА 
ENTI SHTETËROR I REVIZIONIT 

STATE AUDIT OFFICE  
 
 
 
 
 
 
 
 
 

КОНЕЧЕН ИЗВЕШТАЈ 
 

ЗА ИЗВРШЕНА РЕВИЗИЈА НА ФИНАНСИСКИ ИЗВЕШТАИ И 
РЕВИЗИЈА НА УСОГЛАСЕНОСТ  

 

ЗА 2022 ГОДИНА НА 
 

МИНИСТЕРСТВО ЗА ОДБРАНА 
 

СМЕТКА НА БУЏЕТ ОД САМОФИНАНСИРАЧКИ АКТИВНОСТИ 
 (787-15) 

 
 

01 2022 03 01/4   
 
 

 
 
 

 
 
 
 

Скопје, декември 2023 година  
   
 



МИНИСТЕРСТВО ЗА ОДБРАНА 
СМЕТКА НА БУЏЕТ ОД САМОФИНАНСИРАЧКИ АКТИВНОСТИ (787-15) 

КОНЕЧЕН ИЗВЕШТАЈ НА ОВЛАСТЕНИОТ ДРЖАВЕН РЕВИЗОР  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
  



МИНИСТЕРСТВО ЗА ОДБРАНА 
СМЕТКА НА БУЏЕТ ОД САМОФИНАНСИРАЧКИ АКТИВНОСТИ (787-15) 

КОНЕЧЕН ИЗВЕШТАЈ НА ОВЛАСТЕНИОТ ДРЖАВЕН РЕВИЗОР  
 
Резиме  
 

Државниот завод за ревизија изврши ревизија на финансиските извештаи на 
Министерство за одбрана на сметката на буџет од самофинансирачки активности 
(787-15) за 2022 година, заедно со ревизија на усогласеност.  
 

Со извршената ревизија за 2022 година изразивме неповолно мислење за 
вистинито и објективно прикажување на финансиските извештаи и мислење со 
резерва за усогласеноста на финансиските трансакции со релевантната законска 
регулатива, упатства и воспоставените политики. 
 

Не е вршена ревизија, ниту сме издале било каков извештај за финансиските 
извештаи и за усогласеност со закони и прописи на Министерство за одбрана – 
сметка на буџет од самофинансирачки активности (787-15) за годините кои и 
претходат на годината која е предмет на оваа ревизија. 
 
Со извршената ревизија на Министерството за одбрана ги констатиравме следниве 
состојби:  

- неможност за потврдување на вредноста на материјалните и 
нематеријалните средства; 

- целокупното работење на ВМЦ се финансира од сметката на Министерството 
и тоа сметка на основен буџет (637);  

- уплатата на дневниот пазар во готово по основ на партиципација oд физички 
и правни лица за извршени здравствена услуги се врши со задоцнување; 

- начинот на извршување на пописот на средствата и изворите на средствата 
не е во согласност за законската и подзаконскaта регулатива и  

- необезбедено чување и заштита на движни и недвижните ствари, преку 
осигурување на имотот. 

Со цел надминување на утврдените состојби, ревизијата даде препораки за 
преземање соодветни мерки и активности. 

 
Во делот Нагласување на прашања за неизвесност и континуитет ја истакнавме 
потребата од преземање на активности од страна на Министерство за одбрана и 
Министерство за здравство за склучување на договори, со цел вклучување на 
вработените на ВМЦ во јавното здравство и надополнување на кадарот таму каде 
што најмногу недостига.   

 
Од страна на одговорното лице на Министерството за одбрана не се добиени 
забелешки на Нацрт извештајот на овластениот државен ревизор број 11-201/12 од 
06.10.2023 година.

ДРЖАВЕН ЗАВОД ЗА РЕВИЗИЈА 
ENTI SHTETËROR I REVIZIONIT 

Број:11-201/19 
Дата: 11.12.2023  

 

1. Вовед 

Министерството за одбрана на Република Северна Македонија е орган на 
државната управа, кое заедно со другите министерства се задолжени за вршење на 
функциите на државната управа, утврдени со Законот за организација и работа на 
органите на државната управа1 и ги врши работите кои се однесуваат на 
остварувањето на системот на одбраната на независноста и територијалниот 
интегритет на Република Северна Македонија, планирањето, организацијата, 
опремувањето, развојот и подготвувањето на Армијата и спроведувањето на 
утврдените планови, организирањето и подготвувањето за одбрана, 
организирањето и спроведување на обуката за одбрана, надзорот од негова 
надлежност и врши други работи утврдени со закон. 
 
Министерството за одбрана е надлежно и одговорно за ефективно функционирање 
на националниот систем за одбрана, подготовките за одбрана, сеопфатна поддршка 
на Армијата, стратегиско одбранбено планирање, ефикасно управување со 
одбранбените ресурси, развој на воените способности за спроведување на 
одбранбените мисии, меѓународна одбранбена соработка, интеграција во НАТО, 
учество во Европската безбедносна и одбранбена политика и континуиран 
придонес во меѓународни операции. 
 
На сметката на буџет од самофинансирачки активности (787-15), Министерството 
остварува приходи по основ на уплата на партиципација oд физички и правни лица 
за извршени здравствена услуги во примарна здравствена заштита и 
специјалистичко-консултативна здравствена заштита од Воено медицински центар   
при Армијата. 
  

 
  

                                                 
1 ,,Службен весник на Република Македонија“ број 58/00, 44/02, 82/08, 167/2010, 51/2011 и “ Службен весник на 
Република Северна Македонија“ број 96/19 и 110/19  

2. Мислење на ревизијата 
 
Извршивме ревизија на : 
- финансиските извештаи од страна 9 до 11 на Министерството за одбрана, на 

сметката на буџет од самофинансирачки активности (787 -15) за 2022 година, кои 
се состојат од Биланс на состојба на ден 31 декември, Биланс на приходите и 
расходите за годината која завршува со тој датум, Промени на извори на 
капиталните средства, применетите сметководствени политики и образложенија 
кон финансиските извештаи и 

- усогласеноста на активностите, финансиските трансакции и информации, 
рефлектирани во финансиските извештаи на Министерството за одбрана за 2022 
година на сметката на буџет од самофинансирачки активности (787-15) со 
релевантната законска регулатива, упатства и воспоставени политики. 

 
Мислење за финансиски извештаи  
 
Според наше мислење, поради значењето на прашањата изнесени во точката  3.1., 
финансиските извештаи не ги прикажуваат вистинито и објективно, во сите 
материјални аспекти, финансиската состојба на Министерството за одбрана на ден 
31 декември 2022 година на сметката на буџет од самофинансирачки активности 
(787 -15) како и резултатите од финансиските активности за годината која завршува 
со тој датум, во согласност со важечката законска регулатива.  
 
Мислење за усогласеност со закони и прописи  
 
Според наше мислење, со исклучок на ефектот на прашањата изнесени во точките 
3.2. активностите, финансиските трансакции и информации, рефлектирани во 
финансиските извештаи на Министерството за одбрана за 2022 година, на сметката 
на буџет од самофинансирачки активности (787 -15), во сите материјални аспекти се 
во согласност со релевантната законска регулатива, упатства и воспоставени 
политики. 
 

3. Основ за изразување на мислење 
 
Ревизијата е извршена во согласност со Ревизорските стандарди на Врховните 
ревизорски институции (ISSAI) и Кодексот на етика на Државниот завод за ревизија. 
Одговорностите согласно ISSAI стандардите се опишани во делот на Одговорност на 
ревизорите за ревизијата на финансиски извештаи заедно со ревизија на 
усогласеност. Веруваме дека ревизорските докази коишто ги имаме обезбедено се 
доволни и соодветни за да обезбедат основ за нашето ревизорско мислење. 

3.1.   Основ за квалификувано мислење за финансиските извештаи  
 

3.1.1. Утврдените состојби во точка 3.1.1 од извештајот на Министерството за одбрана - 
сметка на основен буџет (637) кои се однесуваат на неможноста за потврдување на 
вредноста на нематеријалните средства, градежни објекти, опрема и други 
материјални средства како и на државниот капитал, како почетна состојба во 
износ од 160.014 илјади денари, се однесуваат и за оваа сметка. 
 

3.2.    Основ за квалификувано мислење за усогласеност со закони и прописи 
 

3.2.1. Со увид во документација од начинот на извршување на активностите на ВМЦ при 
Генералштабот на Армијата како единица во ранг на баталјон и носител на 
медицинското обезбедување на Армијата, ги утврдивме следниве состојби: 

- помеѓу ФЗО и ВМЦ склучен е Договор2 за пружање на здравствени услуги во 
примарна здравствена заштита и специјалистичко-консултативна 
здравствена заштита на физички и правни лица, со важност од 01.01.2019 до 
31.12.2023 година. Со член 21 од договорот е уредено дека ВМЦ здравствените 
услуги ги обезбедува во име на ФЗО, како и со член 24 од договорот, каде е 
регулирано дека средствата потребни за пружање на здравствените услуги 
не паѓаат на товар на ФЗО и се обезбедуваат од Министерство за одбрана, што 
не е во согласност со член 68-а од Законот за здравственото осигурување каде 
е уредено дека ФЗО е купувач на здравствените услуги во интерес на 
осигурените лица, за што склучува договори со здравствените установи. 
Целокупното работење на ВМЦ се финансира од сметката на основен буџет 
(637) независно дали се трошоци потребни за неговото функционирање 
(зачувување и унапредување на здравјето на припадниците на Армијата) или 
трошоци поврзани со извршувањето на останатите здравствени услуги, што 
има за ефект дополнителни расходи во буџетот на државата и 

- за извршените здравствени услуги ВМЦ наплатува партиципација која 
согласно член 33 од договорот претставува приход на Министерството, по што 
состојбата на паричните средства на ден 31.12.2022 година е во износ од 7.758 
илјади денари. Со програма 2 – функционирање на Армијата, потпрограма 22 
- Логистика во АРСМ, планирани се расходи во износ од 6.000 илјади денари. 
Утврдивме дека не е остварена реализација на буџетот, како и во 2022 година 
така и во годината претходно, односно целокупните трошоци се планираат, 
реализираат и плаќаат од сметката на основниот буџет (637), иако согласно 
член 2 од Законот за извршување на Буџетот на Република Северна 
Македонија за 2022 година3 е уредено дека буџетските корисници и единките 
корисници се должни утврдените средства во Буџетот да ги користат 

                                                 
2 Број 10-227122 од 29.12.2018 година 
3 „Службен весник на Република Северна Македонија“ број 287/21 и 164/22 

наменски, рационално, економично и ефикасно, што упатува на несоодветно 
планирање на средствата и нивно користење за намени за кои се обезбедени 
во буџетот на министерството. 

 
Препорака: 
Одговорните лица во Министерството да преземат мерки и активности за 
преиспитување на начинот на финансирање на ВМЦ, како и соодветно планирање 
и реализација на обезбедените средства во буџетот на Министерството. 
 

3.2.2. Со член 20 од Законот за платниот промет4 е пропишано дека учесникот во 
платниот промет е должен сите парични средства од дневниот пазар примени во 
готово, по било која основа, да ги уплати најдоцна наредниот работен ден на 
својата трансакциска сметка. Паричните средства што се прибираат како дневен 
пазар во готово од вршење на медицински и специјалистичко - консултативни 
услуги, лабораториски, стоматолошки и други медицински услуги во ВМЦ не се 
уплатуваат на дневна основа на сметката на Министерството односно истите се 
собираат во благајните одреден временски период и потоа се врши нивна збирна 
уплата. Одложување на парични средства во благајната создава ризик од 
ненаменско користење на истите. 
Истакнуваме дека во член 183 точка 3 од Законот за платежни услуги и платни 
системи5, со важност од 01.01.2023 година, е уредено дека правното лице сите 
парични средства од дневниот пазар, над утврдениот благајнички максимум 
примени во готовина по било која основа е должен да ги уплати најдоцна до 
следниот работен ден на својата платежна сметка. 
 

Препорака:  
Одговорните лица во Министерството да преземат активности за редовна и 
навремена уплата на дневниот пазар. 

 
3.2.3. Утврдените состојби во точка 3.2.2 од извештајот на Министерството за одбрана - 

сметка на основен буџет (637) за начинот на вршење на пописот на средствата, 

                                                 
4 („Службен весник на Република Македонија“ број 113/2007, 22/2008, 159/2008, 133/2009, 145/10, 35/11, 
11/12, 59/12, 166/12, 170/13, 153/15, 199/15, 193/17 и 7/19 и „Службен весник на Република Северна 
Македонија“ број 31/20 и 39/22) 
5 („Службен весник на Република Македонија“ број 90/22) 

побарувањата и обврските во Министерството за одбрана со состојба на 31.12.2022 
се однесуваат и за оваа сметка. 
 

3.2.4. Утврдените состојби во точка 3.2.6 од извештајот на Министерството за одбрана - 
сметка на основен буџет (637) за необезбеденото чување и заштита на недвижните 
ствари,  се однесуваат и за оваа сметка. 

 
4. Нагласување на прашања за неизвесност и континуитет 

 
4.1. Со стапување во сила на Законот за изменување и дополнување на Законот за 

служба во Армијата на Република Северна Македонија6 од 20.01.2020 година, со член 
74 став 5 е пропишано дека воениот и цивилниот персонал со медицинска, 
фармацевтска или стоматолошка струка, може одреден број на часови да работи во 
системот на јавно здравство, согласно договор склучен помеѓу Министерството за 
одбрана и Министерството за здравство, со кој ќе се регулираат правата, обврските 
и надоместоците на засегнатите страни. 
Утврдивме дека со воениот и цивилниот персонал со медицинска, фармацевтска 
или стоматолошка струка вработен во ВМЦ, до денот на вршење на ревизијата не се 
склучени договори. 
Ревизијата ја истакнува потребата од преземање на активности од страна на 
Министерство за одбрана и Министерство за здравство за склучување на договори, 
со цел вклучување на вработените на ВМЦ во јавното здравство и надополнување на 
кадарот таму каде што најмногу недостига.   
 

5. Законска основа за ревизијата и временски период 
 
Ревизијата на финансиските извештаи заедно со ревизија на усогласеност е 
извршена согласно член 22 став 1 од Законот за државната ревизија и Годишната 
програма за работа на Државниот завод за ревизија за 2023 година, согласно член 23 
од Законот за државната ревизија. 
Ревизијата е спроведена во периодот од 01.03.2023 до 31.07.2023 година, кај 
Министерството за одбрана од ревизорски тим на Државниот завод за ревизија. 
 
Не е вршена ревизија, ниту сме издале било каков извештај за финансиските 
извештаи и за усогласеност со закони и прописи на Министерство за одбрана – 
сметка на буџет од самофинансирачки активности (787-15) за годините кои и 
претходат на годината која е предмет на оваа ревизија. 
 

                                                 
6,,Службен весник на Република Северна Македонија” број 14/2020 

6. Опфат и ограничувања 
 
Нема ограничувања во опфатот на ревизијата. 
 

7. Одговорност за финансиски извештаи  
 
Финансиските извештаи се одговорност на раководството на Министерството за 
одбрана, застапувано од: 

- м-р Радмила Шекеринска – Јанковска, министерка од 31.05.2017 до 16.01.2022 
година и 

- Славјанка Петровска, министерка од 17.01.2022 година. 
Оваа  одговорност вклучува изготвување, имплементација и одржување на интерна 
контрола која што е релевантна за подготвување и објективно презентирање на 
финансиските извештаи кои што се ослободени од материјално погрешни 
прикажувања, без разлика дали се резултат на измами или грешки, избор и примена 
на соодветни сметководствени политики, како и правење на сметководствени 
проценки кои што се разумни во околностите. Раководството на субјектот е исто 
така одговорно за осигурување дека активностите, финансиските трансакции и 
информации, рефлектирани во финансиските извештаи се во согласност со 
релевантната законска регулатива, упатства и воспоставени политики. 
 

8. Одговорност на ревизорите  
 
Цел на ревизијата на финансиските извештаи е да му овозможи на ревизорот да 
добие разумно уверување за тоа дали финансиските извештаи земени како целина 
се ослободени од материјално погрешни прикажувања било поради измама или 
поради грешка, овозможувајќи му на ревизорот да изрази мислење за тоа дали 
финансиските извештаи се изготвени, во сите материјални аспекти, во согласност 
со применливата рамка за финансиско известување и да известува за 
финансиските извештаи и да комуницира, во согласност со ревизорските наоди. 
Цел на ревизијата на усогласеност во врска со ревизијата на финансиските 
извештаи е ревизорот да добие разумно уверување за тоа дали активностите, 
финансиските трансакции и информациите рефлектирани во финансиските 
извештаи се, во сите материјални аспекти, во согласност со релевантната законска 
регулатива, упатства и воспоставени политики и да ја известува законодавната 
власт и други соодветни тела за наоди и расудувања.  
Разумно уверување е високо ниво на увереност, но тоа не e гаранција дека при 
извршената ревизија согласно со ISSAI стандардите секогаш ќе бидат откриени сите 
материјално погрешни прикажувања кога таквите постојат, како и сите грешки и 
неусогласености со закони и прописи. Погрешните прикажувања може да се 
резултат на измама или грешка и се сметаат за материјално значајни, ако 

поединечно или во вкупен износ, можат да влијаат на економските одлуки на 
корисниците донесени врз основа на овие финансиски извештаи.  
Финансиските извештаи кои се предмет на овој извештај се засновани врз 
завршната сметка составена според применливата рамка за финансиско 
известување во Република Северна Македонија.  
Одговорност на ревизорите е да изразат мислење за финансиските извештаи на 
Министерството за одбрана, врз основа на извршената ревизија. Оваа одговорност 
вклучува и изразување мислење за тоа, дали активностите, финансиските 
трансакции и информации рефлектирани во финансиските извештаи се, во сите 
материјални аспекти, во согласност со релевантната законска регулатива, упатства 
и воспоставени политики.  
Оваа одговорност вклучува извршување на постапки за добивање ревизорски доказ 
за тоа дали приходите и расходите се користени за планираните намени утврдени 
од страна на законодавецот. Таквите постапки вклучуваат и проценка на ризикот од 
неусогласеност. 
Ревизијата вклучува извршување на постапки за прибавување на достатни 
соодветни ревизорски докази како поткрепа на нашите заклучоци. Избраните 
постапки зависат од расудувањето на ревизорот, вклучувајќи ја и проценката на 
ризикот од материјална неусогласеност, без разлика дали е резултат на измами или 
грешки. 
При процена на ризикот, ревизорот ги разгледува внатрешните контроли 
релевантни за подготвување и објективно презентирање на финансиските 
извештаи со цел да се дизајнираат ревизорски постапки кои се соодветни во 
околностите, но не за целите на изразување на мислење за ефективноста на 
внатрешните контроли. Ревизијата исто така вклучува оценка на соодветноста на 
користените сметководствени политики и на разумноста на сметководствени 
проценки направени од страна на одговорното лице на субјектот, како и оценка на 
севкупното презентирање на финансиските извештаи. 
Комуницираме со оние кои се одговорни за управувањето во врска со планираниот 
опфат и временски распоред на ревизијата и значајните наоди во ревизијата, 
вклучувајќи ги и сите значајни недостатоци во внатрешната контрола што сме ги 
утврдиле во текот на ревизијата. 
Исто така, обезбедуваме изјава за оние кои се одговорни за управувањето дека сме 
ги почитувале релевантните етички барања во однос на независноста и дека ќе 
комуницираме со нив за сите релации и други прашања за кои разумно може да се 
смета дека се поврзани со нашата независност и, каде што е применливо, за 
соодветни заштитни мерки. 

9. Одговор на ревидираниот субјект  
 
Прашањата кои ги покрива овој извештај беа дискутирани на завршниот состанок 
со раководството и одговорните лица на Министерството за одбрана одржан на ден 
07.09.2023 година, за кои дадоа свои коментари и објаснување. 
 
Од страна на одговорното лице на Министерството за одбрана не се добиени 
забелешки на Нацрт извештајот на овластениот државен ревизор број 11-201/12 од 
06.10.2023 година. 

во 000 денари

Опис на позицијата
Образложе

ние 2022 2021

Приходи 3.1
Неданочни приходи 3.1.1 945 1.457
Трансфери и донации 3.1.2 6.813 5.356
Вкупно приходи 7.758 6.813

Расходи
Вкупно расходи 0 0

Остварен вишок на приходи над расходи
3.1.3

7.758 6.813

Министерство за одбрана
Сметка на буџет од самофинансирачки активнсти (787-15)

БИЛАНС НА ПРИХОДИ И РАСХОДИ ЗА 2022 година

во 000 денари

Опис на позицијата
Образло-

жение 2022 2021
Актива

Тековни средства 4.1
Парични средства 4.1.1 7.758 6.813
Побарувања 4.1.2 12 30
Вкупно тековни средства 7.770 6.843

Постојани средства 4.2
Нематеријални средства 4.2.1 1.419 1.419
Материјални средства 4.2.2 158.224 158.224
Вкупно постојани средства 159.643 159.643

Други средства 4.3 371 371

Вкупна актива 167.784 166.857

Пасива

Тековни обврски 4.4
Пасивни временски разграничувања 4.4.1 7.770 6.843
Вкупно тековни обврски 7.770 6.843

Извори на средства 4.5
Извори на капитални средства 4.5.1 160.014 160.014
Вкупно извори на деловни средства 160.014 160.014

Вкупна пасива 167.784 166.857

Министерство за одбрана
Сметка на буџет од самофинансирачки активнсти (787-15)

БИЛАНС НА СОСТОЈБА НА ДЕН 31.ДЕКЕМВРИ

   во 000 денари

О  П  И  С
Државен јавен 

капитал 

Останат 
капитал 

(залихи на 
материјали, 

резервни 
делови и ситен 

инвентар и 
хартии од 
вредност) Вкупно

Состојба 01.01.2022 година 160.014                -                                160.014              

Зголемување по основ на: -                              -                                -                            
Набавки -                               -                                 -                            
Ревалоризација на капитални -                               -                            

Намалување по основ на: -                              -                                -                            
Отпис на капитални средства -                            
Ревалоризација на отпишани 
капитални средства -                            
Амортизација -                               -                            

Состојба 31.12.2022 година 160.014                -                                160.014              

Министерство за одбрана
Сметка на буџет од самофинансирачки активнсти (787-15)

ПРЕГЛЕД
НА ПРОМЕНИ НА ИЗВОРИ НА КАПИТАЛНИТЕ СРЕДСТВА ЗА 2022 ГОДИНА


